
MALTA

QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGISTRAT
DR. CHARMAINE GALEA

Illum 18 ta’ Novembru 2020
Kumpilazzjoni numru 624/2020 CG

L-Uffi¢jal Prin¢ipali tal-lmmigrazzjoni
(Spettur Lara Butters)
(Spettur Karl Roberts)

Vs

Hamada Wajeeh Mohamed Taha Almobayed
(Numru tal-Pulizija 19NN-043)

11-Qorti:

Rat l-imputazzjonijiet migjuba kontra Hamada Wajeeh Mohamed Taha
Almobayed li gie mressaq quddiemha akkuzat talli fis-17 ta’ Novembru, 2020 u
jew fil-jiem, gimghat, jew xhur ta’ qabel din id-data gewwa dawn il-gzejjer;

1. Bil-hsieb illi jaghmel xi gliegh li jkun, ghen, assista, ta’ parir jew habbrek
biex persuni ohra jidhlu jew jaghmlu tentattiv biex jidhlu jew johorgu jew
jghaddu minn jew jaghmlu tentattiv biex johorgu minn Malta bi ksur tal-
ligijiet ta’ Malta, jew li sew f"Malta, sew barra minn Malta, ikkongura
f*dak is-sens ma’ xi persuni ohra u I-ghadd ta’ persuni mghejjuna, moghtija
parir, li sar thabrik dwarhom jew il-mira tal-kongura kif imsemmi qgabel,
kien ta’ aktar minn tlieta, u dan bi ksur tal-Kap 9 Art 337A tal-ligijiet ta’
Malta;



2. U aktar talli fl-istess perjodu, lok, u ¢irkostanzi, ghen jew assista lil xi
persuna biex tinzel l-art jew tittanta tinzel l-art f"Malta, jew li toqghod
gewwa Malta, kontra d-disposizzjonijiet ta’ dan 1-Att, jew lil xi persuna
biex tinzel I-art jew tittanta tinzel I-art jew li togghod gewwa, jew li titlag
minn xi Stat iehor bi ksur tal-ligi dwar id-dhul, ir-residenza, u I-hrug ta’
dak I-Istat, jew tahbi jew taghti kenn lil xi persuna li tkun taf, jew ikollha
tassew, ghax tahseb, li tkun gieghda f"Malta kontra d-disposizzjonijiet ta’
dan I-Att bi ksur tal-Kap 217 Art 32 (1A) tal-Ligijiet ta’ Malta.

[1-Qorti giet mitluba sabiex f’kaz ta’ htija tikkundanna lill-akkuzat ghal hlas ta’
spejjez li jkollhom x’jagsmu mal-hatra ta’ esperti jew periti fil-proceduri hekk kif
ikkontemplat fl-Artikolu 533 tal-Kapitlu 9 tal-Ligijiet ta’ Malta.

Rat id-dokumenti esebiti;

Rat li l-imputat ammetta ghall-imputazzjonijiet migjuba fil-konfront tieghu,
liema ammissjoni giet ikkonfermata wara li I-Qorti tatu zmien jirrikonsidra il-
pozizzjoni tieghu u spjegatlu I-pieni abbinati mar-reati in dizamina;

Semghet it-trattazzjoni dwar il-piena;
Ikkunsidrat:

i l-imputat ammetta ghall-imputazzjonijiet migjuba kontra tieghu. 1l-Qorti,
wara li semghet 1-ammissjoni u rat id-dokumenti esebiti, tqis li ghalhekk dawn 1-
Imputazzjonijiet gew sodisfacentement ippruvati.

I1li dwar il-piena, I-Qorti hadet in konsiderazzjoni n-natura tar-reati li taghhom
gieghed jinstab hati l-imputat, liema reati huma ta’ natura serja, il-fedina penali
tieghu, il-fatt li mal-ewwel okkazjoni I-imputat ammetta I-htija tieghu, izda wkoll
li I-imputat ghen fl-investigazzjoni tal-Pulizija.

[1-Qorti tirrileva illi dawn ir-reati, fosthom it-traffikar illegali ta’ persuni, huma
reati li jolgtu s-sigurta tal-Istat u ghalhekk huma reati serji u puniti b’massimu
ta’ tnax-il sena prigunerija. Wara li gieset i¢-¢cirkostanzi kollha tal-kaz, il-Qorti
hija tal-fehma illi I-imputat ghandu jigi kkundannat ghal terminu ta’ prigunerija
li jirrifletti I-gravita tar-reati izda wkoll li jiehu in konsiderazzjoni I-koperazzjoni
tieghu mal-Pulizija.

DECIDE

Ghal dawn il-motivi, il-Qorti, wara li rat l-artikolu 337A tal-Kodi¢i
Kriminali, u l-artikolu 32 (1) (a) tal-Kapitolu 217 tal-Ligijiet ta> Malta, fuq

ammissjoni, issib lill-imputat Hamada Wajeeh Mohamed Taha Almobayed
hati tal-imputazzjonijiet kollha dedotti fil-konfront tieghu u tikkundannah
ghall-piena ta’ hamsa u erbghin (45) xahar prigunerija.

Dr. Charmaine Galea
Magistrat

Diane Gatt
Deputat Registratur



